
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

“Коми Республикаса  канму уджтасъяс йылысь” Коми Республикаса Веськӧдлан котырлӧн 2011 во лӧддза-номъя тӧлысь  30 лунся 288 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны “Коми Республикаса  канму уджтасъяс йылысь” Коми Республикаса Веськӧдлан котырлӧн 2011 во лӧддза-номъя тӧлысь  30 лунся 288 №-а шуӧмӧ вежсьӧмъяс содтӧдын индӧм серти.  
2. Тайӧ шуӧмыс вынсялӧ сійӧс примитан лунсянь. 
Коми Республикаса Юралысь

Сыктывкар

2013 вося моз тӧлысь 20 лун

312 № 

Коми Республикаса Веськӧдлан котырлӧн 

2013 во моз тӧлысь 20 лунся 312 №-а шуӧм дорӧ

СОДТӦД
“Коми Республикаса  канму уджтасъяс йылысь” 

Коми Республикаса Веськӧдлан котырлӧн 

2011 во лӧддза-номъя тӧлысь  30 лунся 288 №-а шуӧмӧ пыртӧм
ВЕЖСЬӦМЪЯС
“Коми Республикаса канму уджтасъяс йылысь” Коми Республикаса Веськӧдлан котырлӧн 2011 во лӧддза-номъя тӧлысь 30 лунся 288 №-а шуӧмын: 
1. Коми Республикаса канму уджтасъяс лӧсьӧдан, збыльмӧдан да окталун донъялан пӧрадокын, мый вынсьӧдӧма шуӧмӧн (1 № содтӧд):
1) “Панас” I юкӧдса 6 пунктӧ содтыны татшӧм сюрӧса выль медводдза абзац: 
“Канму уджтасъяс уджалан кадколастыс оз вермы лоны кузьджыкӧн Коми Республикаса Веськӧдлан котырлӧн 2006 во рака тӧлысь 27 лунся 45 №-а шуӧмӧн ошкӧм 2020 воӧдз кадколаст вылӧ Коми Республикаӧс экономика да социальнӧй боксянь сӧвмӧдан стратегия збыльмӧдан кадколастысь.»;

2) “Канму уджтаслӧн сюрӧс дорӧ корӧмъяс” II юкӧдын:
а) 7 пунктын “Коми Республикалöн экономическöй да социальнöй боксянь сӧвмӧдан стратегиялӧн” кывъяс вежны “Коми Республикалöн социальнöй да экономическöй боксянь сöвмӧдан стратегиялӧн” кывъясӧн;  
б) 8 пунктын: 

8 пунктулын “дыр кадся республиканскӧй торъя мога уджтасъяс, уджтасувъяс Коми Республикаса республиканскӧй сьӧмкудйысь” кывъяс вежны “Коми Республикаса республиканскӧй сьӧмкудйысь сьӧм медшӧр юклысь, дыр кадся республиканскӧй торъя мога уджтасъяс” кывъясӧн; 

в) 14 пунктын:

“б” пунктулын “муниципальнӧй юкӧнъяслӧн татшӧм жӧ уджтасъяс” кывъяс вежны “муниципальнӧй уджтасъяс, кутшӧмъясӧс веськӧдӧма канму уджтасъяслы лӧсялана медшӧр могъясӧдз воӧдчӧм вылӧ,” кывъясӧн;

“в” пунктулын “муниципальнӧй юкӧнъяслӧн татшӧм жӧ уджтасъяс” кывъяс вежны “муниципальнӧй уджтасъяс, кутшӧмъясӧс веськӧдӧма канму уджтасъяслы лӧсялана медшӧр могъясӧдз воӧдчӧм вылӧ” кывъясӧн;

г) 15 пунктын «да колӧ ладмӧдны Коми Республикаса Юралысьлӧн да Коми Республикаса Веськӧдлан котырлӧн Администрациякӧд» кывъяс  киритны;

3) “Канму уджтас подув да лӧсьӧдан этапъяс”  III юкӧдын: 
а) 21 пунктӧ “канму уджтаслысь баласӧ” кывъяс бӧрын содтыны “сійӧс босьтан лунсянь 20 уджалан лун чӧжӧн” кывъяс;

б) содтыны татшӧм сюрӧса 211 да  212 пунктъяс:  
“211. Тайӧ Пӧрадокса 21 пунктын индӧм органъяскӧд ладмӧдӧм канму уджтаслысь баласӧ кывкутӧмӧн вӧчысь ыстӧ Коми Республикаса Юралысьлӧн да Коми Республикаса Веськӧдлан котырлӧн Контрольно-аналитическӧй веськӧдланінӧ Коми Республикалӧн социальнӧй да экономика боксянь сӧвмӧмӧ канму уджтасса бӧртаслӧн водзӧ вылӧ урчитана пай  донъялӧм могысь збыльмӧдӧм  канму уджтаслысь водзӧ вылӧ урчитӧм окталун ладмӧдӧм вылӧ. Канму уджтаслысь водзӧ вылӧ урчитана окталун донъялӧмсӧ ладмӧдӧмыс збыльмӧдсьӧ Коми Республикаса Юралысьлӧн да Коми Республикаса Веськӧдлан котырлӧн Контрольно-аналитическӧй веськӧдланінӧн бала босьтан лунсянь 10 уджалан лун чӧжӧн. 

212. Тайӧ Пӧрадокса 20 да 201 пунктъясын индӧм органъяслӧн бур кывкӧртӧдъясыс лоӧны канму уджтас вынсьӧдӧм йылысь нормативнӧй инӧда актъяслысь баласӧ дасьтӧм вылӧ подулӧн.”;  

4) “Канму уджтасъяс збыльмӧдӧм вылӧ сьӧм сетӧм” VI юкӧдын:
 24 пункт гижны тадзи: 
“24. Канму уджтасъяссӧ колӧ лӧсьӧдны локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпас серти сылӧн вынсялан либӧ Коми Республикаса республиканскӧй сьӧмкуд йылысь оланпасӧ вежсьӧмъяс пыртӧм йылысь Коми Республикаса оланпас вынсялан  лунсянь кык тӧлысьысь оз сёрджык.”; 

5) “Канму уджтасӧн веськӧдлӧм, збыльмӧдӧм да  збыльмӧдӧм мунӧм бӧрся  видзӧдӧм”  V юкӧдын:
а) 34 пункт киритны; 

б) 35 пункт гижны тадзи:

“35. Кывкутӧмӧн вӧчысь ыстӧ вося отчётсӧ Коми Республикаса Юралысьӧс вежысьлы локтан во бӧрын мунысь волӧн рака тӧлысь 10 лунӧдз юклӧм уджмогъяс серти.”; 

в) содтыны татшӧм сюрӧса 381пункт:
“381. Быд во, локтан во бӧрын мунысь волӧн лӧддза-номъя тӧлысь 1 лунӧдз, Коми Республикаса экономика сӧвмӧдан министерство Коми Республикаса сьӧм овмӧс министерствокӧд да Коми Республикаса канму гражданскӧй службаӧн веськӧдланінкӧд ӧтув лӧсьӧдӧ да сетӧ Коми Республикаса Веськӧдлан котырӧ канму уджтасъяс збыльмӧдӧмлӧн мунӧм да окталун донъялӧм йылысь ӧтвывтӧм вося тыръюӧр (водзӧ - ӧтвывтӧм вося тыръюӧр), кытчӧ пырӧ: 

а) отчётнӧй кадколастын канму уджтас збыльмӧдӧмлӧн медшӧр бӧртасъяс йылысь юӧр; 

б) отчётнӧй воын канму уджтасъясын индӧм да воӧдчӧм торъя мога индикаторъяслӧн да петкӧдласъяслӧн лӧсялан тшупӧд йылысь юӧр; 

в) канму уджтасъяс збыльмӧдӧмкӧд йитчӧм Коми Республикалӧн рӧскод кӧсйысьӧмъяс вӧчӧм йылысь юӧр; 

г) канму уджтас збыльмӧдӧмӧ инмысь юкӧнын кывкутӧмӧн вӧчысьяслысь уджсӧ донъялӧм; 

д) коланлун дырйи - канму уджтас збыльмӧдӧмын веськӧдлан формаяс да методъяс вежӧм йылысь, торъя мероприятиеяс либӧ канму уджтас быдсӧ сьӧмӧн могмӧдӧмсӧ этшаммӧдӧм (содтӧм) либӧ кадысь водз дугӧдӧм йылысь вӧзйӧмъяс.”;

6) “Канму уджтас лӧсьӧдӧм да збыльмӧдӧм дырйи Коми Республикаса канму органъяслӧн уджмогъяс” VI юкӧдын:
 а) 44 пунктӧ содтыны татшӧм сюрӧса “а2” пунктув:  
“а2) лӧсьӧдӧ локтан финансӧвӧй во да планӧвӧй кадколаст кежлӧ Коми Республикаса республиканскӧй сьӧмкуд бала лӧсьӧдан пӧрадок серти сьӧмкуд водзвыв урчитӧм серти уджсикаса комплексын уджтасувъяс да шӧр мероприятиеяс серти канму уджтаслысь баласӧ, а сідзжӧ уджтасувъяс да шӧр мероприятиеяс серти вынсьӧдӧм канму уджтасъяслысь балаяс, Коми Республикаса сьӧм овмӧс министерствоӧн вайӧдӧм сьӧмкуд ассигнованиеяслӧн мед позяна ыджда серти найӧс збыльмӧдан ресурсъясӧн могмӧдӧмсӧ пыртӧмӧн;”;
б) содтыны татшӧм сюрӧса дас квайтӧд абзац: 

“Пасйӧд. Дыр кадся торъя мога республиканскӧй уджтас юкӧнын положениеяс вынаӧсь 2013 вося ӧшым тӧлысь 31 лунӧдз.”; 

2. Коми Республикаса канму уджтасъяслысь нуӧдан реестрлӧн пӧрадокӧ, мый вынсьӧдӧма шуӧмӧн (2 №-а содтӧд), содтыны татшӧм сюрӧса абзац: 

“Пасйӧд. Дыр кадся торъя мога республиканскӧй уджтас юкӧнын положениеяс вынаӧсь 2013 вося ӧшым тӧлысь 31 лунӧдз.”.

Матвеева Л. - 5420 пас. 

